
ಓ ಬಾಲಕನೇ! ನಾನು ನಿನಗೆ ಕೆಲವು ಮಾತುಗಳನ್ನು ಕಲಿಸುತ್ತೇನೆ:
ನೀನು ಅಲ್ಲಾಹನನ್ನು (ಅವನ ಆಜ್ಞೆಗಳನ್ನು) ರಕ್ಷಿಸು, ಅವನು

ನಿನ್ನನ್ನು ರಕ್ಷಿಸುತ್ತಾನೆ. ನೀನು ಅಲ್ಲಾಹನನ್ನು ರಕ್ಷಿಸು,
ನೀನು ಅವನನ್ನು ನಿನ್ನ ಮುಂಭಾಗದಲ್ಲಿ ಕಾಣುವೆ. ನೀನು

ಕೇಳುವುದಾದರೆ, ಅಲ್ಲಾಹನಲ್ಲಿಯೇ ಕೇಳು, ಮತ್ತು ನೀನು
ಸಹಾಯವನ್ನು ಕೋರುವುದಾದರೆ, ಅಲ್ಲಾಹನಲ್ಲಿಯೇ ಸಹಾಯವನ್ನು

ಕೋರು

ಅಬುಲ್-ಅಬ್ಬಾಸ್, ಅಬ್ದುಲ್ಲಾ ಇಬ್ನ್ ಅಬ್ಬಾಸ್ (ಅಲ್ಲಾಹು ಅವರಿಬ್ಬರ ಬಗ್ಗೆ ಸಂಪ್ರೀತನಾಗಲಿ)
ರಿಂದ ವರದಿ: ಅವರು ಹೇಳಿದರು: ಒಂದು ದಿನ ನಾನು ಅಲ್ಲಾಹನ ಸಂದೇಶವಾಹಕರ (ಅವರ ಮೇಲೆ ಅಲ್ಲಾಹನ
ಕೃಪೆ ಮತ್ತು ಶಾಂತಿಯಿರಲಿ) ಹಿಂದೆ (ವಾಹನದಲ್ಲಿ) ಇದ್ದೆನು. ಆಗ ಅವರು ಹೇಳಿದರು: "ಓ ಬಾಲಕನೇ!
ನಾನು ನಿನಗೆ ಕೆಲವು ಮಾತುಗಳನ್ನು ಕಲಿಸುತ್ತೇನೆ: ನೀನು ಅಲ್ಲಾಹನನ್ನು (ಅವನ ಆಜ್ಞೆಗಳನ್ನು)

ರಕ್ಷಿಸು, ಅವನು ನಿನ್ನನ್ನು ರಕ್ಷಿಸುತ್ತಾನೆ. ನೀನು ಅಲ್ಲಾಹನನ್ನು ರಕ್ಷಿಸು, ನೀನು ಅವನನ್ನು
ನಿನ್ನ ಮುಂಭಾಗದಲ್ಲಿ ಕಾಣುವೆ. ನೀನು ಕೇಳುವುದಾದರೆ, ಅಲ್ಲಾಹನಲ್ಲಿಯೇ ಕೇಳು, ಮತ್ತು ನೀನು

ಸಹಾಯವನ್ನು ಕೋರುವುದಾದರೆ, ಅಲ್ಲಾಹನಲ್ಲಿಯೇ ಸಹಾಯವನ್ನು ಕೋರು. ತಿಳಿದುಕೋ, ಒಂದು
ವೇಳೆ ಇಡೀ ಸಮುದಾಯವು ನಿನಗೆ ಯಾವುದಾದರೂ ವಿಷಯದಲ್ಲಿ ಪ್ರಯೋಜನ ನೀಡಲು ಒಟ್ಟುಗೂಡಿದರೂ,

ಅಲ್ಲಾಹು ನಿನಗಾಗಿ ಬರೆದಿಟ್ಟದ್ದನ್ನು ಹೊರತುಪಡಿಸಿ ಬೇರೆ ಯಾವುದೇ ಪ್ರಯೋಜನವನ್ನು ಅವರು
ನಿನಗೆ ನೀಡಲಾರರು. ಮತ್ತು ಒಂದು ವೇಳೆ ಅವರು ನಿನಗೆ ಯಾವುದಾದರೂ ವಿಷಯದಲ್ಲಿ ಹಾನಿ ಮಾಡಲು

ಒಟ್ಟುಗೂಡಿದರೂ, ಅಲ್ಲಾಹು ನಿನ್ನ ಮೇಲೆ ಬರೆದಿಟ್ಟದ್ದನ್ನು ಹೊರತುಪಡಿಸಿ ಬೇರೆ ಯಾವುದೇ
ಹಾನಿಯನ್ನು ಅವರು ನಿನಗೆ ಮಾಡಲಾರರು; ಲೇಖನಿಗಳನ್ನು ಎತ್ತಲಾಗಿದೆ, ಮತ್ತು ಪುಟಗಳು

ಒಣಗಿಹೋಗಿವೆ". ತಿರ್ಮಿದಿಯಲ್ಲದ ಇತರರ ವರದಿಯಲ್ಲಿ (ಹೆಚ್ಚುವರಿಯಾಗಿ) ಹೀಗಿದೆ: "ನೀನು
ಅಲ್ಲಾಹನನ್ನು ರಕ್ಷಿಸು, ನೀನು ಅವನನ್ನು ನಿನ್ನ ಮುಂಭಾಗದಲ್ಲಿ ಕಾಣುವೆ. ನೀನು ಸುಖ-ಸಮೃದ್ಧಿಯ

ಸಮಯದಲ್ಲಿ ಅಲ್ಲಾಹನನ್ನು ಅರಿತುಕೋ, ಅವನು ನಿನ್ನನ್ನು ಕಷ್ಟದ ಸಮಯದಲ್ಲಿ
ಅರಿತುಕೊಳ್ಳುತ್ತಾನೆ. ತಿಳಿದುಕೋ, ಯಾವುದು ನಿನಗೆ ತಪ್ಪಿಹೋಗಿದೆಯೋ, ಅದು ನಿನಗೆ

ತಗಲುವಂಥದ್ದಾಗಿರಲಿಲ್ಲ, ಮತ್ತು ಯಾವುದು ನಿನಗೆ ತಗಲಿದೆಯೋ, ಅದು ನಿನ್ನಿಂದ
ತಪ್ಪಿಹೋಗುವಂಥದ್ದಾಗಿರಲಿಲ್ಲ. ತಿಳಿದುಕೋ, ತಾಳ್ಮೆಯೊಂದಿಗೆ ವಿಜಯವಿದೆ,

ಸಂಕಷ್ಟದೊಂದಿಗೆ ಪರಿಹಾರವಿದೆ, ಮತ್ತು ಕಷ್ಟದೊಂದಿಗೆ ಸುಲಭವಿದೆ".
[صحيح] [رواه الترمذي وغيره]

ಇಬ್ನ್  ಅಬ್ಬಾಸ್  (ಅಲ್ಲಾಹು  ಅವರಿಬ್ಬರ  ಬಗ್ಗೆ  ಸಂಪ್ರೀತನಾಗಲಿ)  ತಿಳಿಸುವುದೇನೆಂದರೆ,  ಅವರು
ಚಿಕ್ಕವರಾಗಿದ್ದಾಗ  ಪ್ರವಾದಿಯವರೊಂದಿಗೆ  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಸವಾರಿ
ಮಾಡುತ್ತಿದ್ದರು.  ಆಗ  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಅವರಿಗೆ
ಹೇಳಿದರು:  ನಾನು  ನಿನಗೆ  ಕೆಲವು  ವಿಷಯಗಳನ್ನು  ಕಲಿಸುತ್ತೇನೆ,  ಅಲ್ಲಾಹು  ಅವುಗಳಿಂದ  ನಿನಗೆ
ಪ್ರಯೋಜನ  ನೀಡುತ್ತಾನೆ:  ಅಲ್ಲಾಹನ  ಆದೇಶಗಳನ್ನು  ಪಾಲಿಸುವ  ಮೂಲಕ  ಮತ್ತು  ಅವನ  ನಿಷೇಧಗಳಿಂದ
ದೂರವಿರುವ  ಮೂಲಕ  ಅವನನ್ನು  ರಕ್ಷಿಸು.  ಅದು  ಹೇಗೆಂದರೆ,  ನೀನು  ವಿಧೇಯತೆ  ಮತ್ತು  ಸಾಮೀಪ್ಯದ

ಕಾರ್ಯಗಳಲ್ಲಿ  ನಿರತನಾಗಿರುವುದನ್ನು  ಅವನು  ಕಾಣಬೇಕು.  ನಿನ್ನನ್ನು  ಪಾಪಗಳು  ಹಾಗೂ  ಅಪರಾಧಗಳಲ್ಲಿ
ನಿರತನಾಗಿರುವುದಾಗಿ  ಕಾಣಬಾರದು.  ನೀನು  ಹಾಗೆ  ಮಾಡಿದರೆ,  ಅದಕ್ಕೆ  ಪ್ರತಿಫಲವಾಗಿ,  ಅಲ್ಲಾಹು
ನಿನ್ನನ್ನು  ಇಹಲೋಕ  ಮತ್ತು  ಪರಲೋಕದ  ಕಷ್ಟಗಳಿಂದ  ರಕ್ಷಿಸುತ್ತಾನೆ,  ಮತ್ತು  ನೀನು  ಎಲ್ಲಿಗೆ
ಹೋದರೂ ನಿನ್ನ ಪ್ರಮುಖ ವಿಷಯಗಳಲ್ಲಿ ಅವನು ನಿನಗೆ ಸಹಾಯ ಮಾಡುತ್ತಾನೆ. ನೀನು ಏನನ್ನಾದರೂ ಕೇಳಲು
ಬಯಸಿದರೆ,  ಅಲ್ಲಾಹನಲ್ಲಿ  ಹೊರತು  ಬೇರೆ  ಯಾರಲ್ಲೂ  ಕೇಳಬೇಡ,  ಏಕೆಂದರೆ  ಕೇಳುವವರಿಗೆ
ಉತ್ತರಿಸುವವನು ಅವನು ಮಾತ್ರ. ನೀನು ಸಹಾಯವನ್ನು ಬಯಸಿದರೆ, ಅಲ್ಲಾಹನಲ್ಲಿ ಹೊರತು ಬೇರೆ ಯಾರಲ್ಲೂ
ಸಹಾಯ  ಕೋರಬೇಡ.  ಭೂಮಿಯವರೆಲ್ಲರೂ  ಒಟ್ಟುಗೂಡಿ  ನಿನಗೆ  ಪ್ರಯೋಜನ  ನೀಡಲು  ಬಯಸಿದರೂ,  ಅಲ್ಲಾಹು
ನಿನಗಾಗಿ ಬರೆದಿಟ್ಟದ್ದನ್ನು ಹೊರತುಪಡಿಸಿ ಬೇರೆ ಯಾವುದೇ ಪ್ರಯೋಜನವು ನಿನಗೆ ದೊರಕುವುದಿಲ್ಲ,
ಮತ್ತು  ಭೂಮಿಯವರೆಲ್ಲರೂ  ಒಟ್ಟುಗೂಡಿ  ನಿನಗೆ  ಹಾನಿ  ಮಾಡಲು  ಬಯಸಿದರೂ,  ಅಲ್ಲಾಹು  ನಿನ್ನ  ಮೇಲೆ
ವಿಧಿಸಿದ್ದನ್ನು  ಹೊರತುಪಡಿಸಿ  ಬೇರೆ  ಯಾವುದೇ  ಹಾನಿಯು  ನಿನಗೆ  ಉಂಟಾಗುವುದಿಲ್ಲ  ಎಂಬ  ದೃಢನಂಬಿಕೆ
ನಿನಗಿರಲಿ.  ಈ  ವಿಷಯವನ್ನು  ಸರ್ವಶಕ್ತನಾದ  ಅಲ್ಲಾಹು  ತನ್ನ  ವಿವೇಕ  ಮತ್ತು  ಜ್ಞಾನಕ್ಕೆ  ಅನುಗುಣವಾಗಿ
ವಿಧಿಸಿದ್ದಾನೆ  ಮತ್ತು  ಬರೆದಿದ್ದಾನೆ.  ಅಲ್ಲಾಹು  ಬರೆದದ್ದಕ್ಕೆ  ಯಾವುದೇ  ಬದಲಾವಣೆಯಿಲ್ಲ.  ಅಲ್ಲಾಹನ
ಆದೇಶಗಳನ್ನು ಪಾಲಿಸುವ ಮೂಲಕ ಮತ್ತು ಅವನ ನಿಷೇಧಗಳಿಂದ ದೂರವಿರುವ ಮೂಲಕ ಅವನನ್ನು ರಕ್ಷಿಸುವ ದಾಸನ
ಮುಂಭಾಗದಲ್ಲಿ  ಅಲ್ಲಾಹು  ಇರುತ್ತಾನೆ,  ಅವನು  ಯಾವ  ಸ್ಥಿತಿಯಲ್ಲಿದ್ದಾನೆಂದು  ತಿಳಿಯುತ್ತಾನೆ  ಮತ್ತು
ಅವನಿಗೆ  ಸಹಾಯ  ಮಾಡುತ್ತಾನೆ  ಹಾಗೂ  ಬೆಂಬಲ  ನೀಡುತ್ತಾನೆ.  ಮನುಷ್ಯನು  ಸುಖದ  ಸಮಯದಲ್ಲಿ  ಅಲ್ಲಾಹನಿಗೆ
ವಿಧೇಯನಾದರೆ,  ಅಲ್ಲಾಹು  ಅವನಿಗೆ  ಕಷ್ಟದ  ಸಮಯದಲ್ಲಿ  ಪರಿಹಾರ  ಮತ್ತು  ಹೊರಬರುವ  ದಾರಿಯನ್ನು
ತೋರಿಸುತ್ತಾನೆ. ಪ್ರತಿಯೊಬ್ಬ ದಾಸನೂ ಅಲ್ಲಾಹು ತನಗಾಗಿ ವಿಧಿಸಿದ ಒಳಿತು ಮತ್ತು ಕೆಡುಕಿನ ಬಗ್ಗೆ
ಸಂತೃಪ್ತನಾಗಿರಲಿ.  ಕಷ್ಟಗಳು  ಹಾಗೂ  ಪರೀಕ್ಷೆಗಳು  ಬರುವಾಗ  ದಾಸನು  ತಾಳ್ಮೆಯಿಂದಿರಬೇಕು.  ಏಕೆಂದರೆ
ತಾಳ್ಮೆಯು  ಪರಿಹಾರದ  ಕೀಲಿಕೈಯಾಗಿದೆ.  ಸಂಕಷ್ಟವು  ತೀವ್ರಗೊಂಡಾಗ  ಅಲ್ಲಾಹನ  ಕಡೆಯಿಂದ  ಪರಿಹಾರ
ಬರುತ್ತದೆ,  ಮತ್ತು  ಕಷ್ಟವು  ಸಂಭವಿಸಿದಾಗ  ಅಲ್ಲಾಹು  ಅದರ  ನಂತರ  ಸುಲಭವನ್ನು  ತರುತ್ತಾನೆ.

